
Müasir iqtisadiyyat şəra-
itində audit fəaliyyəti 
yalnız maliyyə hesabat

larının texniki yoxlanması ilə 
məhdudlaşmır. Auditor rəyinin iq
tisadi qərarlara təsiri, kapital ba-
zarlarının sabitliyinə təsir gücü, 
korporativ idarəetmə mexanizmlə-
rinin formalaşmasındakı rolu au-
dit peşəsini strateji sahəyə çevirib. 
Auditorlar verdikləri rəy ilə mil-
yonlarla manatlıq investisiya qə-
rarlarına və dövlət siyasətinə təsir 
edə bilirlər. Bu səbəbdən auditorun 
peşə davranışı və etik normalara 
riayət etməsi təkcə şəxsi məsuliy-
yət deyil, həm də ictimai etimadın 
əsas nüvəsidir.
Peşə dəyərlərinin qorunması yal-
nız standartların tətbiqi ilə yox, 
həm də etik monitorinq sistemi 
ilə mümkündür. Hazırkı məqalə 
auditorların etik davranışının 
monitorinqi, risk əsaslı yanaşma, 
Peşəkar Mühasiblərin Beynəlxalq 
Etika Məcəlləsinin tətbiqi və Au-
ditorlar Palatasının bu sahədə 
fəaliyyətinin analitik təhlilinə yö
nəldilmişdir.
1. Peşə Etika Məcəlləsinin ma-
hiyyəti, tərcüməsi və tətbiqi.
Peşəkar Mühasiblərin Beynəlxalq 
Etika Məcəlləsi (IESBA Code) 
audit peşəsi üçün etik standart-
ları müəyyən edən beynəlxalq 
sənəddir. “Peşəkar Mühasiblə-
rin Beynəlxalq Etika Məcəlləsi”-
nin I nəşri 2019-cu ildə, II nəşri 
isə 2025-ci ildə çap edilmişdir. 
Eyni zamanda, məlumat üçün 
bildirirəm ki, həmin standart il-
kin variantda Beynəlxalq Audit 
Standartları ilə birlikdə 2015-ci 
ildə nəşr edilmişdir. Məcəllənin 
əsas məqsədi auditorların fəaliy-
yətində müstəqillik, obyektivlik, 
dürüstlük, peşəkarlıq, məxfilik 
və peşə davranışı prinsiplərinin 
qorunmasını təmin etməkdir.
Bu Məcəllə yalnız nəzəri sənəd 
deyil, həm də praktiki davranış 
modeli təqdim edir. Auditorun 
müştəri ilə münasibətinin sərhəd-
ləri, maraq toqquşması halları, hə-
diyyələr, stimullar, məlumatların 
açıqlanması kimi məsələlər də bu-
rada dəqiq təsbit olunmuşdur.
Azərbaycanın audit mühiti bey-
nəlxalq sistemlə inteqrasiya mər
hələsindədir. Etika Məcəlləsi 
Azərbaycan dilinə tərcümə olun
muş, milli qanunvericiliklə uy-
ğunlaşdırılmış və praktiki tətbiqi 
üçün metodik baza formalaşdı-
rılmışdır. Lakin sorğu nəticələri 
göstərir ki, Məcəllənin bəzi bənd-
ləri auditorlar tərəfindən tam 
dərk edilmir və təlim ehtiyacı 
mövcuddur.
İqtisadiyyatın mürəkkəbləşdiyi 
dövrdə hər bir audit obyekti-
nin potensial etik risk daşıdığı 
qəbul olunur. Buna görə moni-
torinq selektiv yanaşma əsasın-
da aparılır. Etika Məcəlləsinin 
praktiki tətbiqində bir neçə 
problem mövcuddur:
• mürəkkəb situasiyalarda etik qə
rarvermə mexanizmlərinin zəifliyi;
• maraqlar toqquşmasının aşkar-
lanması üçün sistemli prosedur-
ların olmaması;
• monitorinqin və hesabatlılığın 
qeyri-bərabər səviyyədə olması;
• etik məlumatlandırma kanalla-
rının məhdudluğu.
Bu səbəbdən Məcəllənin tətbiqi 
yalnız hüquqi mexanizm deyil, 
həm də etik mədəniyyət məsələ-
sidir.

2. Peşə Etika Məcəlləsinin audi-
torlara olan tələbləri.
Peşə Etika Məcəlləsi auditorlar-
dan müəyyən prinsiplərə əməl 
etməyi tələb edir. Bu tələblər etik 
davranışın “çərçivəsini” müəy-
yənləşdirir və auditorun davra-
nış modelini formalaşdırır.
Beynəlxalq etika tələblərinə əsa­
sən auditor aşağıdakı prinsip-
lərə əməl etməlidir:
- Müstəqillik;
- Tamlıq (dürüstlük);
- Obyektivlik;
- Peşəkar səriştə və yetərli diqqət;
- Məxfilik;
- Peşəkar davranış.
Bu prinsiplər auditorun hər bir 
qərarının əsasını təşkil etməli və 
maddi maraqlar, sosial əlaqələr 
və ya kənar təzyiqlər onun fəaliy-
yətinə təsir göstərməməlidir.
Auditor sifarişçinin təsirindən və 
ya maraqlarından asılı olmadan 
qərar verməlidir. Müstəqillik həm 
daxili, həm də xarici müstəqilliyi 
əhatə edir. Bu o deməkdir ki, au-
ditor rəyini formalaşdırarkən yal-
nız faktlara əsaslanmalı, heç bir 
münasibət auditorun peşə hök-
münü dəyişdirməməlidir.
Auditor həqiqəti təhrif etməməli, 
rəylərində açıq və dürüst mövqe 
nümayiş etdirməlidir. Bu, həm 
ictimai etimadın, həm də peşə re-
putasiyasının əsasını təşkil edir.
Auditor peşəkar biliklərini da-
vamlı inkişaf etdirməli, qərarla-
rını həm nəzəri biliklərə, həm də 
praktiki təcrübəyə əsaslandırma-
lıdır. 
Auditor peşə fəaliyyəti zamanı 
əldə etdiyi məlumatları üçüncü 
şəxslərə ötürməməlidir. Bu prin-
sip həm hüquqi, həm də etik öh-
dəlikdir.
Auditorun davranışı peşənin nü-
fuzuna zərər verməməlidir. 
3. Auditdə etik davranışın möv-
cud vəziyyəti və monitorinq sis-
teminin hazırlanma məqsədi.
İqtisadi mühitin mürəkkəbləş
məsi, maliyyə bazarlarında rəqa
bətin artması, korporativ maraq
ların genişlənməsi auditorların 
üzləşdiyi etik dilemmaların çoxal
masına səbəb olur. 
Auditorlar bəzən sifarişçi şirkət-
lərin təzyiqi, maraq toqquşması, 
maliyyə stimulları, məlumatların 
gizlədilməsi, reqlament boşluq-
ları kimi hallarla qarşılaşırlar. Bu 
kimi situasiyalar peşəkar müha-
kimənin obyektivliyini zədələyə 
bilər.
Beynəlxalq təcrübə göstərir ki, 
audit sahəsində pozuntuların 
əksəriyyəti standartların zəif ol-
ması ilə deyil, etik prinsiplərin 
tətbiqində boşluqlar səbəbindən 
baş verir. Məhz bu səbəbdən Au-
ditorlar Palatası tərəfindən etik 
monitorinq sistemi hazırlanmış 
və tətbiqinə növbəti ildən eti-
barən başlanılması nəzərdə tutul-
muşdur. 
Bu sistemin əsas məqsədi:
• auditorların etik davranış sə-
viyyəsini qiymətləndirmək;
• pozuntu risklərini əvvəlcədən 
müəyyənləşdirmək;

• etik mədəniyyəti gücləndirmək;
• ictimai etimadın qorunmasını 
təmin etmək;
• peşə nüfuzunu yüksəltməkdir.
4. Haqsız rəqabətə qarşı müba-
rizə idarəsi tərəfindən görülən 
işlər və sorğunun nəticələrinin 
təhlili.
Auditorlar Palatasının nəzdində 
fəaliyyət göstərən Haqsız rəqa-
bətə qarşı mübarizə idarəsi audi-
torların etik davranışına nəzarəti 
həyata keçirən əsas struktur vahi-
didir. İdarə risk əsaslı monitorinq 
aparır, şikayətlərə baxır, sorğular 
keçirir, maarifləndirmə proqram-
ları hazırlayır.
Azərbaycan Respublikasında da 
bu beynəlxalq audit standartla-
rının və etik prinsiplərin tətbiqi 
son illərdə xüsusi önəm kəsb 
edir. Auditorlar Palatası tərəfin-
dən etik davranış mədəniyyəti-
nin formalaşdırılması, şəffaflıq 
və məsuliyyət prinsiplərinin 
dərinləşdirilməsi məqsədilə bir 
sıra mühüm islahatlar həyata ke-
çirilmişdir və hal-hazırda da bu 
iş uğurla davam etdirilir. Bu is-
tiqamətdə 2025-ci il 06 fevral-01 
mart tarixləri arasında “Audi-
torlar tərəfindən Peşəkar Müha-
siblərin Beynəlxalq Etika Məcəl-
ləsinin (Beynəlxalq Müstəqillik 
Standartları ilə birlikdə) tələblə-
rinə əməl olunması vəziyyəti”nə 
dair ölkə üzrə fəaliyyət göstərən 
auditorlar arasında genişmiqyas-
lı elektron sorğu keçirilmişdir.
Sorğunun keçirilməsində əsas 
məqsəd auditorların etik dav-
ranış normalarına əməletmə sə-
viyyəsini qiymətləndirmək, bu 
sahədə qarşılaşdıqları çətinlikləri 
və təkmilləşdirilməsi vacib olan 
istiqamətləri müəyyənləşdirmək, 
eləcə də etik davranış mədəniyyə-
tinin möhkəmləndirilməsi məq
sədilə hədəfli və sistemli yanaş-
malar formalaşdırmaq olmuşdur. 
Bu təşəbbüs, yalnız etik prinsip-
lərə riayət səviyyəsini ölçmək 
məqsədi daşımamış, eyni zaman-
da auditorların şəxsi təcrübələ-
ri, peşəkar ehtiyacları, mövcud 
dəstək mexanizmləri barədə də-
rin məlumatlar toplamağa xid-
mət etmişdir.
Aparılmış sorğunun nəticələrinə 
əsasən auditorların 85,9 faizi 
Peşəkar Mühasiblərin Beynəlxalq 
Etika Məcəlləsi ilə ya tam (73,4 
faiz), ya da əsas müddəalar sə-
viyyəsində (12,5 faiz) tanışdır. 
Bununla yanaşı, 10,9 faiz auditor 
Məcəllə barədə yalnız ümumi 
məlumata malik olduğunu, 3,1 
faiz isə bu sənədlə ümumiyyətlə 
tanış olmadığını bildirmişdir. Bu 
göstəricilər etik normativ bazanın 
tanınma səviyyəsinin ümumilik-
də qənaətbəxş olduğunu göstərsə 
də, təxminən hər yeddinci audi-
tor üçün əlavə maarifləndirməyə 
ehtiyac olduğunu ortaya qoyur.
Peşə etikasının əsas prinsipləri
nə münasibətdə auditorlar daha 
çox fundamental dəyərlərə üs-
tünlük verirlər. Sorğu iştirak-
çılarının 68,8 faizi dürüstlüyü, 
64,1 faizi obyektivliyi, 57,8 fai-

zi isə müstəqilliyi əsas prinsip 
kimi qiymətləndirmişdir. Eyni 
zamanda, 60,9 faiz peşəkarlıq və 
müvafiq yanaşmanı, 54,7 faiz isə 
məxfilik prinsipini vacib hesab 
etmişdir. Bu göstəricilər auditor-
ların etik prinsipləri beynəlxalq 
standartlara uyğun şəkildə dərk 
etdiyini təsdiqləyir. 
Etika üzrə təlim və praktiki ha-
zırlıqla bağlı nəticələr göstərir 
ki, auditorların 50 faizi ixtisasar-
tırma kurslarında, 17,2 faizi isə 
birbaşa iş yerlərində etik təlim 
keçmişdir. Bununla yanaşı, 26,6 
faiz auditor etik mövzularda hələ 
təlim almadığını, lakin bu sahəyə 
maraq göstərdiyini, 6,3 faiz isə 
etik təlimləri zəruri hesab etmə-
diyini bildirmişdir. Bu statistik 
göstəricilər etik biliklərin forma-
laşmasında təlimlərin rolunun 
yüksək olduğunu, eyni zamanda 
təlimlərin əhatə dairəsinin geniş-
ləndirilməsinə ehtiyac mövcud-
luğunu göstərir.
Təlim proqramlarının praktiki ef-
fektivliyi əsasən müsbət qiymət-
ləndirilmişdir. Belə ki, auditor-
ların 42,2 faizi təlimlərin praktik 
ehtiyaclara tam uyğun olduğunu, 
54,7 faizi isə qismən uyğunluğun 
təmin edildiyini qeyd etmişdir. 
Yalnız 3,1 faiz iştirakçı təlimlərin 
praktik faydasını qeyri-kafi he-
sab etmişdir.
Etik normalara əməl olunma sə-
viyyəsi üzrə nəticələr də yüksək 
göstəricilərlə xarakterizə olunur. 
Auditorların 54,7 faizi etik nor-
malara müntəzəm olaraq, 42,2 
faizi isə əsasən riayət etdiklərini 
bildirmişdir. Bu isə sorğu iştirak-
çılarının 96,9 faizinin etik davranı-
şı praktik fəaliyyətinin tərkib his-
səsi kimi qəbul etdiyini göstərir.
Etik məsuliyyət və daxili nəzarət 
mexanizmləri ilə bağlı auditor-
ların 95,3 faizi Etika Məcəlləsinə 
riayət etməkdə öz rolunu aydın 
şəkildə dərk etdiyini, 96,9 faizi 
isə etik məsuliyyəti qəbul etdiyi-
ni qeyd etmişdir. Bununla yanaşı, 
yalnız 48,4 faiz auditor etik prin-
siplərə riayət olunmasını təmin 
edən daxili nəzarət prosedurları-
nın mövcud olduğunu, 28,1 faiz 
isə bu mexanizmlərin qismən 
tətbiq edildiyini bildirmişdir ki, 
bu da institusional nəzarətin tam 
formalaşmadığını göstərir.
Sorğu nəticələrinə əsasən audi-
torların qarşılaşdığı əsas etik di-
lemma maraqların toqquşması-
dır (60,9 faiz). Eyni zamanda, 35,9 
faiz auditor dəqiq reqlamentlərin 
olmamasını, 31,3 faiz isə maliyyə 
stimullarını risk yaradan amillər 
kimi qeyd etmişdir. Müstəqillik 
məsələsində auditorların 48,4 fa-
izi müstəqil olmağın əsasən asan, 
32,8 faizi isə əsasən mürəkkəb ol-
duğunu bildirmişdir.
Tənzimləmə və təşviq mexa-
nizmlərinə münasibətdə iştirak-
çıların 79,7 faizi etik pozuntulara 
qarşı rəsmi xəbərdarlıq tədbir-
lərini, 32,8 faizi isə müvəqqəti 
kənarlaşdırmanı məqsədəuyğun 
hesab etmişdir. Bununla yanaşı, 
auditorların 65,6 faizi etik davra-

nışa riayət edən auditorlar üçün 
təşviq mexanizmlərinin tətbiqi-
ni dəstəkləmiş, 71,9 faizi isə Eti-
ka Məcəlləsinin icrasına nəzarət 
məqsədilə “Qaynar xətt” mexa-
nizminin yaradılmasını müsbət 
qiymətləndirmişdir.
Statistik göstəricilər auditorlar 
arasında etik dəyərlərin qəbul və 
tətbiq səviyyəsinin yüksək oldu-
ğunu göstərir. Eyni zamanda, tə-
limlərin genişləndirilməsi, daxili 
nəzarət mexanizmlərinin güclən-
dirilməsi və təşviqedici alətlərin 
tətbiqi etik davranışın institusio-
nal əsaslarının daha da möhkəm-
ləndirilməsini zəruri edir.
5. Mövzu ilə əlaqələndirmə və 
yekun nəticələr.
Etik davranış və monitorinq sis-
temi arasında birbaşa əlaqə möv-
cuddur. Monitorinq mexanizmi 
auditorları cəzalandırmaq üçün 
deyil, etik davranışı formalaşdır-
maq və risklərin qarşısını almaq 
üçün tətbiq edilir. Sistemin fəl-
səfəsi preventiv yanaşmaya əsas-
lanır.
Təqdim olunan sənəd monito-
rinqin həyata keçirilməsini dörd 
mərhələdə təsvir edir:
1. İlkin məlumatların toplanması 
– auditorun fəaliyyəti barədə məlu-
matlar, şikayətlər, risk göstəriciləri 
təhlil olunur;
2. Etik davranışın qiymətləndirilmə-
si – auditorun peşəkar qərarlarında 
obyektivlik, müstəqillik və məxfilik 
tələblərinə əməl olunması araşdırılır;
3. İzahat və dəyərləndirmə – audito-
run mövqeyi dinlənilir, təqdim edil-
miş sənədlər dəqiqləşdirilir;
4. Yekun hesabat – monitorinqin 
nəticələri, tövsiyələr, tədbirlər planı 
formalaşdırılır və rəhbərlikdə müza-
kirə olunur.
Bu ardıcıllıq monitorinqin obyek-
tiv və sənədlərə əsaslanan şəkil-
də aparılmasını təmin edir.
Monitorinq sistemi beynəlxalq 
standartlar və milli qanunverici-
lik çərçivəsində həyata keçirilir;
1. Beynəlxalq sənədlər
Sistem aşağıdakı beynəlxalq sə
nədlərə əsaslanır:
• IFAC tərəfindən nəşr edilən 
“Peşəkar Mühasiblərin Beynəl
xalq Etika Məcəlləsi”;

• IAASB tərəfindən nəşr edilən 
“Beynəlxalq Audit Standartları”;
• Etik davranış üzrə beynəlxalq 
tövsiyə və praktikalar.
Beynəlxalq sənədlər etikanın uni-
versal modelini formalaşdırır, 
lakin milli tətbiq lokal risklər və 
iqtisadi şərait nəzərə alınmaqla 
həyata keçirilməlidir.
2. Milli normativ baza
Azərbaycan Respublikasında mo
nitorinq fəaliyyətinin hüquqi əsa-
sı aşağıdakılardır:
- “Auditor xidməti haqqında” Qa-
nun;
- Auditorlar Palatasının Şurasının 
qərarları;
- Etika məsələlərinə dair daxili 
qaydalar;
- İntizam komissiyalarının prose-
dur sənədləri.
Bu yanaşma milli səviyyədə au-
ditor fəaliyyətinin vahid etik 
idarəetmə sistemini formalaşdır-
mağa imkan verir.
Auditor fəaliyyətinin qiymətlən-
dirilməsində bal sistemi tətbiq 
olunur. 90-100 bal aralığı yüksək 
etimad, 75-89 bal qənaətbəxş, 60-
74 bal riskli zona, 60 baldan aşağı 
isə ciddi pozuntu hesab edilir. Bu 
yanaşma auditorların nəticələri-
nin obyektiv müqayisəsinə imkan 
yaradır və şəffaflığı təmin edir.
Monitorinq nəticəsində etik po-
zuntu təsdiqləndikdə aşağıdakı 
tədbirlər tətbiq edilə bilər:
• xəbərdarlıq;
• töhmət;
• icazənin müvəqqəti dayandırıl-
ması;
• peşə fəaliyyətinə icazənin ləğvi.
Cəza mexanizmlərinin mövcud-
luğu auditorların etik davranışa 
yanaşmasını ciddi şəkildə forma-
laşdırır və peşə nüfuzunun qo-
runmasına xidmət edir.
Auditorların peşəsi yüksək risk 
mühitində fəaliyyət göstərir. Mə-
cəllənin tətbiqi və monitorinq sis-
temi bu riski məsuliyyətə çevir-
məyi hədəfləyir. Peşəkar auditor:
- etimad kapitalının daşıyıcısıdır;
- maliyyə təhlükəsizliyinin təmi-
natçısıdır;
- iqtisadi qərarlara təsir edən şəxs-
dir.
Bu səbəbdən etik davranış təkcə 
şəxsi keyfiyyət deyil, həm də icti-
mai öhdəlikdir.
Sorğu və monitorinq nəticələrinə 
əsasən aşağıdakılar vacibdir:
• Etika Məcəlləsinin praktiki tə-
limlərlə izahı;
• “qaynar xətt” investisiya mexa-
nizminin yaradılması;
• risk əsaslı monitorinqin geniş-
ləndirilməsi;
• etik pozuntulara dair hesabat-
lılıq;
• etik davranışın təşviq mexanizmi;
• normativ bazanın təkmilləşdi-
rilməsi;
Auditorlarda etik davranışın güc
ləndirilməsi Azərbaycanın iqti
sadi təhlükəsizliyi üçün strateji 
məsələdir. Etika Məcəlləsi və mo
nitorinq sistemi auditor peşəsin
də riskdən məsuliyyətə keçidi 
təmin edir. Bu model yalnız cəza 
mexanizmi deyil, həm də etimad 
mədəniyyətinin formalaşdırılma-
sı vasitəsidir.
Auditorların verdiyi rəy milli iq-
tisadiyyat üçün qərarvermə alə-
tidir. Buna görə də hər bir audi-
tor etik prinsiplərə əməl etməklə 
yalnız peşə öhdəliyini yerinə 
yetirmir, həm də ictimai etimadı 
qoruyur.

Elfirida Hacızadə,
Auditorlar Palatası,

Haqsız rəqabətə qarşı mübarizə 
idarəsinin baş mütəxəssisi                                         

bp Azərbaycan sektorunda, 
Xəzər dənizində yerləşən “Qa
rabağ” yatağında “High Density 
Ocean Bottom Node” (HDOBN) 
texnologiyasından istifadə et-
məklə 3D seysmik tədqiqatların 
aparılmasına başlayıb.
Bu barədə  “bp Azerbaijan”-
dan bildiriblər.
“Bu, yatağın işlənməsi yolun-
da atılan ilk addımdır. Biz iki 
seysmik tədqiqat proqramı-
nın həyata keçirilməsini plan-
laşdırırıq — Ocean Bottom 
Node (OBN) metodu ilə seys-
mik kəşfiyyat və yüksək və 
ultra-yüksək detallı seysmik 

tədqiqatlar (HR/UHR). OBN 
seysmik kəşfiyyatı artıq baş-
layıb və 3,5 aya qədər davam 
edəcək. HR/UHR tədqiqatla-
rının aparılması isə 2026-cı 
ilin mart-aprel aylarına plan-
laşdırılıb və onların müddəti 
45 günə qədər çəkəcək”, - deyə 
şirkətdən bildirilib.
“bp Azerbaijan”dan qeyd edib-
lər ki, OBN metodu ilə seysmik 
çəkiliş kollektorun xüsusiyyət-
lərinin daha dərindən anlaşıl-
masına imkan verəcək, quyu 
planlaşdırılmasını dəstəkləyə-
cək və yatağın işlənməsi stra-
tegiyalarının optimallaşdırıl

masına töhfə verəcək. HR/
UHR tədqiqatları isə quyula-
rın bütövlüyünə təsir göstərə 
biləcək geoloji risklərin, eləcə 
də platformanın və digər inf-
rastrukturun təhlükəsiz quraş-
dırılmasına mane ola biləcək 
yeraltı təhlükələrin müəyyən-
ləşdirilməsinə yönəldiləcək. Bu ilin iyun ayından başlayaraq 

oktyabr ayınadək Azərbaycan 
İraqdan 163 min ABŞ dolla-
rı dəyərində 439,7 ton bitumlu 
süxurlardan alınmış xam neft və 
xam neft məhsulları idxal edib.
Trend bu barədə Dövlət Göm-
rük Komitəsinə istinadən xəbər 
verir.
Beləliklə, Azərbaycan İraqdan 

idxal edilən neftin bir tonu üçün 
370 dollar ödəyib. Ümumilikdə, 
bu ilin yanvar-oktyabr aylarında 
Azərbaycan 3 ölkədən – Rusi-
ya, Qazaxıstan və İraqdan 648,2 
milyon ABŞ dolları dəyərində 
1,4 milyon ton bitumlu süxur-
lardan alınmış xam neft və xam 
neft məhsulları idxal edib. Bu isə 
ötən ilin eyni dövrü ilə müqa-

yisədə dəyər ifadəsində 232,9 
milyon ABŞ dolları və ya 26,4%, 
həcm baxımından 219 min ton və 
yaxud 13,8% azdır.
Qeyd edək ki, 2025-ci ilin yan-
var-oktyabr aylarında Azərbay-
candan 21 ölkəyə 10,9 milyard 
ABŞ dolları dəyərində 20,7 mil-
yon ton xam neft və neft məhsul-
ları ixrac edilib.

Bu ilin yanvar-sentyabr ayları ər-
zində Azərbaycanın İtaliya iqti-
sadiyyatına birbaşa xarici investi-
siyalarının həcmi 118,585 milyon 
ABŞ dolları təşkil edib. Trend bu 
barədə Azərbaycan Mərkəzi Ban-
kına istinadən xəbər verir. Məlu-
mata görə, bu, ötən ilin eyni dövrü 
ilə müqayisədə 60,7 milyon dollar 

və ya 2 dəfə çoxdur. Birbaşa xarici 
investisiyaların ümumi həcmində 
İtaliyaya yatırılan Azərbaycan in-
vestisiyalarının xüsusi çəkisi 5,8% 
təşkil edib. 2024-cü ilin ilk 9 ayı ər-
zində Azərbaycandan sözügedən 
ölkəyə birbaşa xarici investisiya-
ların ümumi həcmi 57,855 milyon 
dollara bərabər olmuşdu. 

